
UVOD 

Politiku otvorenog tržišta centralna banka primjenjuje kako bi regulisala količinu novca u opticaju, 
kupovinom i prodajom državnih vrijednosnih papira. 

U BiH je veoma specifična situacija, ne postoji jedinstvena država, slabo razvijeno tržište vrijednosnih 
papira, vlada veliko nepovjerenje stanovništve u državu. 



Emisija obveznica može pomoći finansiranju razvoja države, njene infrastrukture i komunikacija, novih 
radnih mjesta, modernizacije i podizanja standarda u državi. 

Nijedna banka ne može sama finansirati izgradnju putne infrastrukture, obrazovnih ustanova i slično, 
međutim prodajom obveznica moguse prikupiti velika sredstva koja bi pomogla razvoju i izgradnji. 

Neke opštine u BiH su uspješno emitovale obveznice od čije prodaje su izvršie značajna ulaganja u 
razvoj. 

Pomoću obveznica dobiju jeftiniji novac, ne plačaju bankama visoku kamatu, jer je kamata na obveznice 
manja nego na kredite kod banaka. 

POJAM POLITIKE OTVORENOG TRŽIŠTA 

Politika otvorenog tržišta (engl. open market policy) je instrument koji centralne banke najrazvijenijih 
zemalja primjenjuju regulirajući količinu novca u opticaju. Operacijama na "otvorenom" tržištu centralna 
banka kupuje i prodaje državne vrijednosne papire. 

Kupovinom vrijednosnih papira umnožava se količina novca u opticaju, a prodajom vrijednosnih papira 
povlači se novac iz opticaja. Regulirajući tako rezerve banaka, centralna banka postiže multiplikativne 
efekte na kreditnu aktivnost banaka i utiče na opću privrednu aktivnost u zemlji. Predmet kupoprodaja u 
operacijama na otvorenom tržištu su redovito kratkoročni vrijednosni papiri državnog duga (blagajnički 
zapisi), vrijednosni papiri centralnih banaka, inostrani kratkoročni vrijednosni papiri, kratkoročne 
zadužnice s fiksnom kamatnom stopom i sl. 

Politika otvorenog tržišta je efikasan i tržišnim odnosima primjeren instrument monetarne kontrole. Uz 
politiku obveznih rezervi, eskontnu (diskontnu) politiku, kontingentiranje i selektivno usmjeravanje kredita, 
ulazi u grupu standardnih instrumenata monetarno-kreditnog reguliranja. Temeljni uvjeti za primjenu ovog 
instrumenta su postojanje državnih vrijednosnih papira, razvijeno novčano tržište i ekonomski interes za 
ulaganja u vrijednosne papire. 

U SAD operacije na otvorenom tržištu provodi Odjel vrijednosnica Federalne rezervne banke u New 
Yorku, prema instrukcijama FOMC (Federal Open Market Committee – Savezni odbor za otvoreno 
tržište), a kod nas centralna banka BiH. 

